
 

 

 

 

 

 

 
 

ᑐᓂᔭᐅᔪᑦ ᑖᒃᑯᓄᖓ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ 

ᓄᓇᕕᒃ ᑕᕆᐅᑉ ᐊᕕᒃᑐᖅᓯᒪᓂᖏᓐᓄᑦ ᐆᒥᒪᔪᓕᕆᔨᕐᔪᐊᒃᑯᖏᑦ ᑲᑎᒪᔨᖏᑦ 
 

ᐅᑯᓄᖓ 
 

ᑐᑭᓯᒋᐊᒃᑲᓐᓂᓂᕐᒧᑦ:    ᐃᓱᒪᓕᐅᓂᕐᒧᑦ:X  ᐊᑐᓕᖁᔭᐅᔪᑦ:X 

ᐃᓱᒪᒋᔭᒃᓴᖅ: ᐋᖅᑭᒋᐊᖅᑕᐅᓂᖓ ᒪᑐᐃᕈᑕᐅᓲᑉ-ᐃᑳᕝᕕᖏᑕ ᒪᓕᒐᕆᓲᖏᑦ ᓄᓇᕘᑉ ᓄᓇᕕᐆᓪᓗ 

ᑐᓐᓂᖅᓴᒐᖏᑦ ᐃᓗᐊᓂ ᑲᓇᖕᓈᑕ ᖃᐅᔨᓴᒐᐅᑉ ᐃᓂᒋᔭᖓᓂ (EAZ) 

ᓄᓇᙳᐊᖅ: 

ᑐᖑᔪᖅᑐᐃᑦ ᐃᓃᑦ – ᑲᓇᖕᓇᖓᓂ ᖃᐅᔨᓴᕐᕕᐅᔪᑦ  

ᐃᓃᑦ – ᐱᖓᓐᓇᖓᓂ ᖃᐅᔨᓴᕐᕕᐅᑉ ᐃᓂᖓ 
 
 
 
 
 
 
 
 
 
 
 
 
 
 
 
 
 

 

ᐅᑭᐅᖅᑕᖅᑐᒥᑦ ᑭᖑᑉᐸᐃᑦ (Pandalus borealis) ᐳᑭᓕᒃ ᑭᖑᑉᐸᐃᑦ (Pandalus montagui) 
  



ᖃᓄᐃᓕᐅᕐᓂᐅᓯᒪᔪᑦ 
 

ᒪᕐᕉᒃ ᑭᖑᑉᐸᐃᑦ ᐊᔾᔨᒌᙱᑦᑑᒃ (P. borealis ᐊᒻᒪ P. montagui) ᐱᑕᖃᐅᖅᑐᑦ ᐅᑭᐅᖅᑕᖅᑐᒥᑦ 

ᑭᖑᑉᐸᕋᓱᐊᕐᓂᐅᔪᓂᒃ ᑕᐅᕙᓂ ᕿᑭᖅᑖᓘᑉ ᐃᑭᕋᓴᖓᓂ ᐊᒻᒪ ᑲᓇᓐᓇᖓᓂ ᓱᓪᓗᐊᓗᒻᒥᑦ. ᑖᓐᓇ 

ᐃᖃᓗᒐᓱᐊᕐᓂᐅᔪᖅ ᐊᐅᓚᑕᐅᔪᖅ ᒪᓕᑦᓱᑎᒃ ᒪᕐᕉᓐᓂᒃ ᐃᖃᓗᒐᑦᓴᓂᒃ ᖃᐅᔨᓴᕐᓂᐅᔪᓂᒃ ᐃᓂᐅᔪᓂᒃ, 
ᐱᖓᓐᓇᖓᓂ ᖃᐅᔨᓴᕐᕕᐅᔫᑉ ᐃᓂᖓᓂ (WAZ) ᐊᒻᒪ ᑲᓇᓐᓇᖓᓂ ᖃᐅᔨᓇᓱᐊᖅᓯᕕᐅᔪᑉ ᐃᓂᖓᓂ (EAZ) 

(ᐅᐃᒍᖓ 1). 
 

ᓴᓂᕝᕙᑦᑕᐅᕙᓪᓕᐊᔪᑦ ᐱᔭᐅᑎᑕᖃᑦᑕᑦᑎᓪᓗᒋᑦ ᐊᕐᕌᒍᑕᒪᑦ ᑮᓇᐅᔭᓕᐅᕋᓱᐊᓪᓗᑎᒃ ᐃᖃᓗᒐᓱᐊᖅᑎᓄᑦ, 

ᓇᓪᓕᕉᑎᓂᖅ ᐃᑳᖅᑎᑦᑎᖓᕐᓂᖅ ᐱᔭᐅᒍᓇᖅᑎᑕᐅᔪᓂᒃ ᐃᓱᒪᒋᔭᐅᒻᒪᑦ ᐊᑑᑎᖃᑦᑎᐊᖅᑐᕆᔭᐅᓪᓗᓂ 

ᐊᐅᓚᓂᕐᒧᑦ ᖃᓄᑐᐃᓐᓈᕈᓐᓇᑎᑦᑎᓂᖓᓄᑦ ᑕᒪᓂ ᐱᖓᓐᓇᖓᓂ ᖃᐅᔨᓴᕐᕕᐅᔫᑉ ᐃᓂᖓᓂ (WAZ) 

ᐊᒻᒪᓗ ᑲᓇᓐᓇᖓᓂ ᖃᐅᔨᓇᓱᐊᖅᓯᕕᐅᔪᑉ ᐃᓂᖓᓂ (EAZ) ᑭᖑᑉᐸᒐᓱᐊᓂᒻᒧᑦ ᐃᖃᓗᒐᓱᐊᓂᒻᒧᑦ 

ᐱᒍᓇᖅᑎᑕᐅᓗᑎᒃ ᐃᓚᒃᑲᓂᖓᓂᒃ ᐱᓕᕆᒋᐊᕕᐅᒍᓐᓇᖅᑐᓂᒃ ᐱᔭᐅᒐᔭᓪᓗᑎᒃ ᓴᓂᕝᕙᑦᑕᐅᓯᒪᔪᓂᒃ 
ᐃᓘᓐᓇᓕᒫᖏᓂᒃ, ᐋᖅᑭᖃᑎᒋᒍᑎᖃᖏᒃᑲᓗᐊᕐᓗᑎᒃ ᓄᖑᑕᐅᕙᓕᐊᑎᖏᒐᔅᓴᐅᓂᖏᓐᓂᒃ 
ᐱᕕᐅᖃᑦᑕᕈᓐᓇᖅᑐᓂᒃ. ᒪᑐᐃᕈᑎᐊᑕ ᐃᑳᕝᕕᖓ ᐊᑐᐃᓐᓇᐅᖃᑦᑕᒻᒥᕗᖅ ᐅᖅᑯᐋᑕ ᑭᖑᒃᐸᓄᑦ 

ᐃᖃᓗᒐᓱᕝᕕᐅᓲᑦ ᐃᓂᖏᓐᓂᒃ.  
 

ᑲᑐᑎᓗᒋᑦ, ᓇᓪᓕᕉᑎᓂᖅ ᐃᑳᖅᑎᑦᑎᓂᖅ ᑭᖑᑉᐸᒐᓱᐊᓂᒻᒥᒃ ᐅᖃᐅᓯᖃᒻᒪᑦ 1) ᐊᑐᖅᑐᐊᖔᓐᓂᖅ 

ᐊᕐᕌᒍᓂᐊᖅᑐᒥ ᐱᔭᐅᒍᓇᕋᔭᖅᑐᓂᒃ ᐃᖃᓗᒃᑕᐅᒍᓇᖅᑐᓂᒃ ᐃᖃᓗᑦᑕᐅᒍᓐᓇᓕᓪᓗᑎᒃ ᐊᑐᖅᑐᒥ ᐊᕐᕌᒍᒥ; 

ᐊᒻᒪᓗ 2) ᓅᑎᑦᑎᖔᕐᓂᖅ ᐃᓚᖏᓐᓂᒃ ᒫᓐᓇ ᐊᕐᕌᒍᒥ ᐱᔭᐅᓚᐅᖏᑦᑐᓂ ᐱᔭᐅᒍᓐᓇᖅᑎᑕᐅᔪᓂ 

ᐃᖃᓗᑦᑕᐅᒍᓐᓇᖅᓯᓗᑎᒃ ᐊᑐᓂᐊᑐᐃᓐᓇᖅᑐᒥ ᐊᕐᕌᒍᒥ (ᓯᕗᒧᐊᒃᑎᑕᐅᓗᓂ). ᐅᑯᑎᒎᓇ ᒫᓐᓇ 

ᐃᑳᖅᓯᒪᓕᑦᑎᑕᐅᓂᖏᓐᓄᑦ ᒪᓕᒃᑕᐅᖁᔭᐅᔪᑦ ᐅᑯᓇᓃᑦᑐᑦ ᑲᓇᓐᓇᖓᓂ ᖃᐅᔨᓇᓱᐊᖅᓯᕕᐅᔪᑉ ᐃᓂᖓᓂ 

(EAZ), ᑎᑭᐅᒪᔪᑦ 350 t-ᓄᑦ ᐱᒐᓴᐅᑎᑕᐅᒻᒪᑕ ᑲᔪᓯᑎᑕᐅᖁᓪᓗᒋᑦ ᓯᕗᒧᐊᒃᑎᑕᐅᓗᑎᒃ ᐅᑯᓄᖓ 

ᓄᓇᕗᒻᒧᑦ ᐊᒻᒪᓗ 20 t ᓄᓇᕕᒻᒧᑦ ᓴᓂᕝᕙᑦᑕᐅᓗᑎᒃ, ᑭᖑᐸᒐᓱᐊᑦᑕᐅᒍᓐᓇᐅᓪᓗᒋᑦ ᐃᓗᐊᓂ ᓯᕗᓪᓕᑦ 120 

ᐅᓪᓘᓂᐊᖅᑐᓂ (ᐊᐃᕆᓕ 1 − ᔪᓚᐃ 31 ᐊᑐᓂᐋᑐᐃᓐᓇᖅᑐᒥᒃ ᐊᕐᕌᒍᓂᐊᖅᑐᒥ) (ᐅᐃᒍᖓ 2). 

ᐱᔭᐅᒍᓐᓇᖅᑎᑕᐅᔪᑦ ᐱᔭᐅᖏᒃᑲᓗᐊᖅᑎᓪᓗᒋᑦ ᑕᒪᑐᒪᓂ ᐅᓪᓗᕆᑎᑕᐅᔪᒥ ᐊᓯᕈᑦᑕᐅᔮᙱᑦᑐᑦ 

ᐃᖃᓗᑦᑕᐅᓯᒪᖏᓂᕋᒃᑕᐅᓗᑎᒃ. 
 

ᐊᕐᕌᒍᒥ 2020, ᓄᓇᕕᒃ ᑕᕆᐅᒻᒧᑦ ᐊᒡᒍᖅᓯᒪᓂᐊᓄᑦ ᐆᒪᔪᓕᕆᔨᑦ ᑲᑎᒪᔨᖏᑦ (NMRWB) ᐊᒻᒪᑦᑕᐅᖅ 

ᓄᓇᕘᑉ ᐆᒪᔪᓕᕆᔨᔾᔪᐊᑦ ᐊᐅᓚᑦᑎᔨᑦ ᑲᑎᒪᔨᖏᑦ (NWMB) ᐃᓱᒪᓕᐅᕆᓚᐅᒻᒪᑕ ᐊᑐᓕᖁᔭᒥᓂᓪᓗ 

ᑎᑎᕋᖅᖢᑎᒃ, ᓈᒻᒪᓐᓂᖓ ᒪᓕᒃᖢᒍ, ᑲᔪᓯᑎᑕᐅᔪᒪᓪᓗᑎᒃ ᒪᑐᐃᕈᑎᒧᑦ ᐃᑳᕈᑎᒧᑦ ᒪᓕᒐᓕᐊᕕᓂᐅᔪᓂᒃ 
ᑕᒪᐃᓐᓄᑦ ᓄᓇᕘᒧᑦ ᓄᓇᕕᐅᓪᓗ ᑐᓂᔭᐅᓲᑦ ᐅᖁᒪᐃᓐᓃᑦ ᑭᖑᒃᐸᕝᕕᓐᓄᑦ WAZ ᐊᒻᒪᓗ EAZ, 

ᑎᑭᓐᓇᓱᓪᓗᒍ ᑖᒃᑯᐊ ᐊᖑᓂᒃᑕᐅᓂᒻᒧᑦ ᐃᓱᒪᓕᐅᕈᑎᑦ ᐱᖁᔨᔾᔪᑎᓄᑦ (HDRs) ᓴᓇᔭᐅᓚᐅᖅᑎᓪᓗᒋ 

ᐃᓂᒋᔭᖏᓄᑦ ᑖᒃᑯᓄᖓ. ᐃᒪᕐᒥᐅᑕᓕᕆᔨᒃᑯᑦ ᐊᖏᖃᑎᖃᖅᖢᑎᒃ ᑖᓐᓇ ᐅᖓᕙᕆᐊᕆᓂᖅ ᒪᑐᐃᕈᑎᓄᑦ 

ᐃᑳᕝᕕᓕᐅᕆᓂᒻᒧᑦ ᒪᓕᒐᕆᔭᐅᔪᓄᑦ ᐱᐅᓂᖅᓴᐅᓂᖓᓂᒃ ᓯᕗᒧᑦ ᑲᒪᒋᔭᖃᓐᓂᒻᒥᒃ ᐱᓕᕆᐋᖑᑎᓪᓗᒍ ᑕᒪᓐᓇ. 

 



ᖄᒃᑲᓐᓂᐊᒍᑦ ᐊᕐᕌᒍᒥ 2020, ᐃᒪᕐᒥᐅᑕᓕᕆᔨᒃᑯᑦ ᐊᑐᓐᓂᐊᓐᓂᕋᖅᖢᑎᒃ ᐱᒋᐊᓐᓂᒻᒥᒃ ᐅᖃᖃᑎᖃᓪᓗᑎᒃ 
ᑲᑎᒪᔨᐆᔪᓂᒃ ᐱᔾᔪᑎᒋᓗᒍ ᐃᒻᒪᖄ ᑲᑕᒋᐊᖅᑎᑕᐅᓗᑎᒃ ᐅᖓᒻᒧᑦ-ᓅᑎᖅᑕᐅᔪᑦ ᑭᒡᓕᓕᐊᑦ ᓄᓇᕗᒻᒧᑦ 

ᓄᓇᕕᒻᒧᓪᓗ ᑖᒃᑯᐊ ᑲᓇᖕᓇᐅᑉ EAZ P. borealis ᑭᖑᒃᐸᖏᑦ ᑎᑭᐅᑎᒍᑎᒃ ᐅᔾᔨᖅᓵᕆᔭᕆᐊᓕᐅᑉ 

ᐃᓂᖓᓄᑦ. ᐊᕐᕌᒍᐊᓂ 2022 ᖃᐅᔨᓴᐃᓂᖅ ᓴᖅᑮᔭᖃᖅᖢᓂ ᐱᖓᔪᒋᓕᖅᑖᑕ ᑭᖑᒃᐸᐃᑦ ᑲᑎᖅᓱᖓᓂᖏᑕ 

ᑲᑕᒋᐊᓐᓂᖏᓂᒃ, ᑕᐃᒫᒃ ᑭᖑᒃᐸᑦ ᐅᓪᓗᒥ ᖁᓕᑦᑎᐋᖓᓃᓕᖅᑐᑦ ᑖᔅᓱᒪ ᕿᑎᓪᓗᐊᖓᑕ ᐅᔾᔨᖅᓴᕆᐊᓕᐅᑉ 

ᐃᓂᖓᓂᒃ. ᐊᑐᓕᖁᔭᐅᓂᖅ ᐱᔾᔪᑎᖃᖅᑐᖅ ᐅᖓᒻᒧᑦ-ᓅᑎᖅᑕᐅᔪᒃᓴᓄᑦ ᑐᓐᓂᖅᓴᒐᓂᒃ ᐊᕐᕌᒍᒧᑦ 2023-24 

ᑎᑎᕋᖅᑕᐅᓯᒪᕗᖅ ᑲᓅᓇ ᐊᓪᓕᐅᔪᒃᑯᑦ. 

ᐱᓕᕆᕝᕕᐅᔪᖅ ᑐᓐᓂᖅᓴᖅᑕᐅᓯᒪᕗᖅ ᐃᖃᓗᒐᓱᒃᑎᑦ ᑲᑐᔾᔨᔨᖏᓂᒃ ᐋᖅᑭᒋᐊᖁᔨᔪᓂᒃ ᒪᑐᐃᕈᑎᐅᑉ 

ᐃᑳᕝᕕᖏᓄᑦ ᑐᓐᓂᖅᓴᒐᓂᒃ ᓄᓇᕘᑉ ᓄᓇᕕᐆᓪᓗ ᑎᒍᓲᖏᓂᒃ ᐊᒡᒍᖅᓯᒪᔪᓄᑦ WAZ ᐊᒻᒪᓗ EAZ, 

ᐅᖃᐅᓯᖃᖅᖢᑎᒃ ᓇᓕᒧᒌᙱᓐᓂᖏᑕ ᐃᖃᓗᒐᓱᒃᑐᑦ ᐅᒥᐊᔾᔪᐊᖅᑲᖅᑎᑦ. ᐃᒪᕐᒥᐅᑕᓕᕆᔨᒃᑯᑦ 

ᐃᓱᒪᒋᔭᖃᓪᓚᕆᒃᑐᑦ ᑖᒃᑯᓄᖓ ᐱᔪᒪᔾᔪᑎᐅᔪᓂᒃ ᒪᓕᒃᖢᒍ ᐊᖏᓂᖅᓵᐅᑉ ᓴᓇᔭᐅᓂᖏᑕ ᑖᒃᑯᓄᖓ ᒪᓕᖁᔪᑦ 

HDRs, ᑭᓯᐊᓂᓕ ᐅᓪᓗᒥᓱᓕ ᐃᓂᖃᖅᑐᒦᓐᓇᑎᒃ ᐃᓱᒪᓕᐅᕆᒋᐊᖁᔨᓂᒻᒧᑦ ᑖᒃᑯᓂᖓ ᓯᕗᐊᒍᑦ ᑲᑎᒪᔩᒃ 
ᐱᔾᔪᑎᖃᓪᓗᑎᒃ. ᐃᒪᕐᒥᐅᑕᓕᕆᔨᒃᑯᑦ ᓱᓕᓂᕋᐃᕗᑦ ᑐᕌᖓᓪᓚᕆᒃᑐᒥᒃ ᓱᓇᒃᑯᑖᓕᕆᔨᒥᒃ ᓴᓇᑎᑦᑎᓗᓐᓂᐊᑕ 

ᐱᕚᓪᓕᖅᑎᑦᑎᓂᐊᖅᑐᖅ ᑎᑎᕋᓐᓂᒻᒥᒃ ᒪᓕᖁᔭᓂᒃ HDRs ᐃᓗᐊᓄᑦ WAZ ᐊᒻᒪ EAZ, ᐱᖏᐊᓪᓗᓂ ᒪᐃ 
2023. 

ᖃᖓᑦᑎᐋᕋᑖᖅ ᒫᔾᔨ 2023, ᐃᒪᕐᒥᐅᑕᓕᕆᔨᒃᑯᑦ ᑐᓂᔭᐅᓪᓗᑎᒃ ᐱᔪᒪᓂᖃᓐᓂᒻᒥᒃ ᑖᒃᑯᓇᓂ ᑲᓇᑕᐅᑉ 

ᑲᑐᔾᔨᖃᑎᒌᖏᑦ ᑭᖑᒃᐸᓄᑦ ᐃᖃᓗᒐᓱᒃᑎᐅᓲᓂᒃ (CAPP) ᐊᒻᒪᑦᑕᐅᖅ ᐅᑭᐅᖅᑕᖅᑑᑉ ᑲᑐᔾᔨᖃᑎᒌᖏᓐᓂᒃ, 
ᑭᒡᒐᖅᑐᐃᔪᑦ ᐃᖃᓗᒐᓱᒃᑎᓂᒃ ᑐᓐᓂᖅᓴᒐᐅᓲᑦ ᑲᓛᖠᑦ ᕿᑭᖅᑖᓘᓪᓗ ᐃᑭᕋᓴᖓᓂᒃ, ᐅᖓᕙᕆᐊᖁᓪᓗᒍ 

ᐃᖃᓗᒐᓱᒃᑕᐅᓂᐊᑕ ᐅᓪᓗᖁᑎᖏᑦ ᐅᖓᒻᒧᑦ-ᓅᑎᖅᑕᐅᔪᓂᒃ ᑐᓂᔭᐅᓲᑦ ᐃᓗᐊᓂ EAZ ᔪᓚᐃ 31-ᒥ ᐋᒡᒐᓯ 

31-ᒧᑦ, ᑲᔪᓰᓐᓇᓪᓗᓂᓗ. ᑖᓐᓇᑦᑕᐃᓐᓇᖅ ᐱᔪᒪᓂᖃᓐᓂᖅ ᑐᓂᔭᐅᓂᑰᒋᕗᖅ ᓴᖅᑮᑎᓪᓗᒋᑦ ᕿᑭᖅᑖᓘᑉ 

ᐃᖃᓗᒐᓱᒃᑎᑦ ᑲᑐᔾᔨᖃᑎᒌᖏᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᒫᔾᔨ 2023 ᐃᓗᐊᓂ. ᐱᔾᔪᑎᒋᔭᐅᔪᑦ ᓴᖅᑭᑕᑦ 

ᐃᖃᓗᒐᓱᒃᑎᓄᑦ ᐅᖓᕙᕆᐊᕆᓂᒻᒧᑦ ᐃᓚᖃᖅᖢᑎᒃ ᐅᑯᓂᖓ 1) ᑭᒡᓕᖃᖅᑐᒥᒃ ᐱᔪᓐᓇᓐᓂᖃᓐᓂᖏᑦ 

ᐊᑐᕋᓱᒋᐊᒥᒃ ᐃᖃᓗᒐᓱᓐᓂᒻᒥᒃ ᑲᓇᖕᓈᒍᑦ EAZ ᐱᔾᔪᑎᖃᖅᖢᑎᒃ ᓯᑯᖃᓗᐊᓐᓂᖓᓄᑦ ᑕᕆᐅᖓ ᐃᓚᖏᒍᑦ 

ᐊᕐᕌᒍᑎᒍᑦ; ᐊᒻᒪᓗ 2) ᑮᓇᐅᔭᒃᑯᑦ ᐃᓱᒪᒋᔭᕆᐊᖃᓲᑦ ᑭᖑᒃᐸᑦ ᐃᖃᓗᒃᑕᐅᔪᑦ ᑭᖑᓂᐊᒍᑦ ᒪᑐᐃᖓᓂᐅᑉ 

(ᐋᒡᒐᓯᒥ) ᐱᐅᓂᖅᓴᐅᒐᔪᒻᒪᑕ ᐊᒻᒪ ᐊᑭᑐᓂᖅᓴᐅᕙᒃᖢᑎᒃ.  

ᐅᔾᔨᓐᓇᓛᖅ, ᐃᒪᕐᒥᐅᑕᓕᕆᔨᒃᑯᑦ ᐊᖏᖅᓯᓚᐅᖅᑐᑦ ᐃᖃᓗᒐᓱᒃᑎᑦ ᐱᔪᒪᓂᐊᓂᒃ ᐅᖓᕙᕆᐊᓪᓗᒍ ᑖᓐᓇ 

ᐅᖓᒻᒧᑦ-ᓅᑎᖅᑕᐅᓂᖅ ᐃᖃᓗᒐᓱᒃᑎᑦ ᐃᓱᐋᑕ ᑭᒡᓕᓕᐊᑉ ᑕᒪᐃᓐᓄᑦ EAZ ᐊᐅᓚᑦᑎᔾᔪᑎᑦ 

ᐊᒡᒍᖅᓯᒪᔭᖏᓂᒃ ᐊᕐᕌᒍᐊᓂ 2022 (ᐱᓪᓗᒍ ᓯᑯᒧᑦ ᑐᓗᕈᑏᑦ ᐊᕐᕌᒍᐊᓂ). ᐊᑐᓕᖁᔨᓂᖅ ᐅᖓᕙᐃᓂᒻᒥᒃ 
ᐃᓱᖓᑕ ᐅᓪᓗᖏᓂᒃ 2023 ᐊᕐᕌᒍᐊᓄᑦ ᑎᑎᕋᐅᓯᐅᕗᖅ ᑲᓅᓇ ᐊᓪᓕᐅᔪᒃᑯᑦ.  

ᖃᐅᔨᓴᖅᑎᐅᔪᑦ ᐃᓱᒪᓕᐅᕆᔾᔪᑕᐅᔪᑦ 

ᑭᖑᓂᑦᑎᒍᑦ, ᐃᓱᖓ ᑲᑎᓕᒫᖅᑕᑦ ᐊᖏᓂᒃᑕᐅᔪᒃᓴᑦ (TAC) ᑭᖑᒃᐸᓄᑦ P. borealis ᐃᓗᐊᓂ EAZ 

ᐃᓱᓕᑕᐅᓚᐅᖅᓯᒪᙱᓚᖅ. ᐱᔾᔪᑎᓕᒃ ᐃᓚᖓᒍᑦ ᑖᒃᑯᐊ ᓯᑯᒧᑦ ᑐᓗᕈᑕᐅᓲᑦ ᐃᓱᓕᑦᑎᓲᖑᒻᒪᑕ 

ᐃᖃᓗᒐᓱᒍᓐᓇᖅᑐᑦ ᓱᓕ ᑰᑕᖏᑦ ᐃᓱᓕᑕᐅᓚᐅᖅᑎᓐᓇᒋᑦ ᐱᓪᓗᒍᖢ ᑖᒃᑯᐊ ᐊᖅᐸᓯᓛᒥᒃ 
ᑭᖑᒃᐸᒍᓐᓇᓂᕆᓲᖏᑕ ᑲᓛᖠᑦ ᓄᓇᕘᓪᓗ ᐃᑭᕋᓴᖓᑕ ᐊᐅᓚᑕᐅᓂᐊᑕ ᐃᓗᐊᒍᑦ. ᑕᐃᒪᓕ 

ᐃᑲᓗᒐᓱᒃᑕᐅᓂᑦ ᐅᖓᒻᒧᑦ-ᓅᑎᖅᑕᐅᔪᓄᑦ ᑐᓐᓂᖅᓴᒐᑦ ᐃᒻᒪᖄ ᓴᖅᑮᔪᓐᓇᕋᓗᐊᖅᖢᓂ 

ᐃᖃᓗᒃᑕᐅᔪᓐᓇᖅᑐᑦ ᐊᒥᓲᓂᖏᓄᑦ ᐃᓚᖓᑕ ᐊᕐᕌᒍᐊᓂ, ᑖᓐᓇ ᐊᖏᓕᒋᐊᓐᓂᖓ ᒥᑭᑦᑑᒐᔭᖅᑐᖅ 



ᐊᑐᖅᖢᒋᑦ ᐅᓪᓗᒥ ᑐᓂᔭᐅᓲᑦ ᓄᓇᕘᒧᑦ ᓄᓇᕕᒻᒧᓪᓗ ᐃᖃᓗᒐᒃᓴᑦ ᐃᒪᕕᒻᒥᓪᓗ ᐅᒥᐊᔾᔪᐊᑦ ᐃᖃᓗᒐᓱᓲᑦ 

ᐃᑭᕋᓴᐅᔪᒥᒃ; ᐃᑲᓗᒃᑕᑦ (ᐱᖃᓯᐅᔾᔭᖅ ᐅᖓᒻᒧᑦ-ᓅᑎᖅᑕᐅᔪᑦ) ᓂᕆᐅᓐᓂᒃᑯᑦ ᐃᓱᒪᒋᔭᐅᓇᑎᒃ 
ᖄᖏᖅᓯᒐᔭᓐᓂᖏᑕ ᐃᓱᖓᓂᒃ TAC ᐃᑳᕈᑎᓕᐊᓄᑦ ᒪᑐᐃᖓᕝᕕᐅᓲᓂᒃ. ᖄᒃᑲᓐᓂᐊᒍᑦ ᕿᒥᕐᕈᔭᐅᔭᕆᐊᓕᒃ 
ᑖᓐᓇ ᐊᒃᑐᐃᓂᖃᓐᓂᖓ ᓯᕗᓂᒻᒥ ᐊᓯᔾᔩᒐᔭᒻᒪᖔᑦ ᑖᒃᑯᓄᖓ ᑐᓂᔭᐅᓲᓄᑦ ᐃᖃᓗᒐᓱᒐᒃᓴᑦ 

ᐅᖁᒪᐃᓐᓂᖏᓄᑦ.   

ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᐅᔾᔨᕆᔭᖃᖅᑐᑦ ᐃᓱᖓᑕ ᐅᓪᓗᖏᒍᑦ ᑭᖑᒃᐸᒃᑕᐅᔪᓐᓇᓐᓂᖏᑕ 

ᐅᖓᒻᒧᑦ-ᓅᑎᖅᑕᐅᔪᓄᑦ ᑐᓂᔭᐅᓲᑦ ᓴᖅᑮᓗᐊᖃᑦᑕᖏᒻᒪᑦ ᐃᓱᖃᓐᓂᐊᑕ ᐃᖃᓗᒐᓱᓲᑦ ᐱᓕᕆᐋᖏᓐᓂᒃ 
(ᓲᕐᓗ, ᐃᖃᓗᒐᓱᒃᑐᑦ ᓄᖅᑲᖃᑦᑕᕋᑎᒃ ᐃᓱᐊᒍᑦ ᐅᓪᓗᑦ), ᑭᓯᐊᓂᓕ ᐸᐃᑉᐹᓕᕆᓂᐅᑉ ᐃᓱᒋᖔᖃᑦᑕᖅᖢᒍ 

ᑭᖑᓂᐊᒍᑦ ᐃᖃᓗᒃᑕᐅᔪᑦ ᑭᖑᓪᓕᒻᒧᑦ ᐊᕐᕌᒍᒧᑦ ᐃᖃᓗᒐᓱᒃᑕᐅᓲᒧᑦ ᓅᑎᖅᑕᐅᓪᓗᑎᒃ ᑰᑕᒃᓴᐅᔪᒧᑦ. 

ᑖᔅᓱᒧᖓ ᐱᔾᔪᑎᒧᑦ ᐊᒻᒪᓗ ᑐᙵᕕᒋ9ᓗᒍ ᐃᖃᓗᒐᓱᒃᑕᐅᓲᑦ ᖄᖏᖅᓯᓗᐊᕋᔭᖏᓐᓂᖏᓄᑦ ᑖᔅᓱᒥᖓ 

ᑭᒡᓕᓕᐊᑉ TAC, ᓅᑎᕆᓂᖅ ᐅᖓᒻᒧᑦ-ᓅᑎᖅᑕᐅᔪᓄᑦ ᑭᖑᒃᐸᒐᒃᓴᐅᑉ ᐃᓱᖓᓄᑦ ᓴᖅᑮᓗᐊᕋᔭᙱᑦᑐᖅ 

ᐱᐅᖅᓱᐊᓂᒻᒧᑦ ᐃᓱᒫᓘᑎᒃᓴᐅᔪᒥᒃ ᐅᓪᓗᒥ. 

ᐊᑐᓕᖁᔭᐅᔪᖅ 

ᐅᖓᒻᒧᑦ-ᓅᑎᖅᑕᐅᔪᓄᑦ ᑐᓂᔭᐅᓲᑦ – ᖄᒃᑲᓐᓂᐊᒍᑦ ᐃᒪᕐᒥᐅᑕᓕᕆᔨᒃᑯᑦ ᐊᑐᕈᒪᓯᒪᓂᐊᑕ ᑕᐃᑲᖓᑦ 

2020, ᐱᓕᕆᕝᕕᕗᑦ ᐃᓱᒪᒋᔭᖃᖅᓯᒪᕗᖅ ᓈᒻᒪᓐᓂᖃᓐᓂᐊᑕ ᑲᑕᒋᐊᕆᓂᒻᒥᒃ ᐅᖓᒻᒧᑦ-ᓅᑎᖅᑕᐅᔪᓄᑦ 

ᑐᓂᔭᐅᓲᑦ ᓄᓇᕘᑉ ᓄᓇᕕᐅᓪᓗ ᑐᓂᔭᐅᓲᑦ ᐅᖁᒪᐃᓐᓂᖏᓂᒃ ᐊᕐᕌᒍᒧᑦ 2023-24, ᐱᓪᓗᒍ EAZ P. 

borealis ᑭᖑᒃᐸᖏᑦ ᑲᑎᖅᓱᖓᔪᑦ ᓅᓯᒪᓕᓐᓂᐊᑕ ᐅᔾᔨᖅᓴᕆᐊᓕᒃ ᐃᓂᖓᓄᑦ.  

ᐱᓪᓗᒍ ᐅᓪᓗᒥᐅᔪᖅ ᐅᖓᒻᒧᑦ-ᓅᑎᖅᑕᐅᔪᓄᑦ ᑐᓂᔭᐅᓲᑦ ᒥᑭᑦᑑᓪᓚᐅᔭᒻᒪᑕ (350t ᓄᓇᕘᒧᑦ; 20t 

ᓄᓇᕕᒻᒧᑦ), ᐃᓚᐃᓐᓈᓄᑦ ᑲᑕᒋᐊᕈᑎᑦ ᑐᓂᔭᐅᓲᒥᒃ ᐊᕐᕌᒍᐊᓄᑦ 2023-24 ᓴᖅᑮᒐᔭᓗᐊᙱᒻᒪᑦ ᐊᖏᔪᒥᒃ 
ᑲᑕᒋᐊᕆᓂᒻᒥᒃ ᐃᖃᓗᒐᓱᓲᑦ ᐊᒃᓱᕈᖅᑎᑦᑎᓂᐊᓂᒃ ᑭᖑᒃᐸᒐᓱᒃᑕᓄᑦ (ᓲᕐᓗ, ᐊᖏᔪᒥᒃ ᐊᒃᑑᐃᒐᔭᙱᑦᑐᖅ 

ᐃᖃᓗᒃᑕᐅᔪᓐᓇᖅᑐᑦ ᐅᖁᒪᐃᓐᓂᖓᑕ ᓴᖅᑭᑦᑐᓐᓇᖅᑑᑉ). ᐱᑕᖃᖅᑎᓇᒍ ᐱᐅᖅᓱᐊᓐᓂᒻᒧᑦ ᐃᓱᒫᓘᑎᒥᒃ, 
ᑲᑕᒋᐊᕆᓂᖅ ᐅᖓᒻᒧᑦ-ᓅᑎᖅᑕᐅᔪᓄᑦ ᑐᓂᔭᐅᓲᑦ ᓄᓇᕘᑉ ᓄᓇᕕᐅᓪᓗ ᑐᓐᓂᖅᓴᒐᖏᓐᓂᒃ ᐊᕐᕌᒍᒧᑦ 2023-

24 ᐊᑐᓗᐋᕆᐊᖃᕋᓱᒋᔭᐅᙱᓚᖅ ᑭᖑᒃᐸᑦ ᑲᔪᓰᓐᓇᕈᑎᖏᓄᑦ. ᐃᒪᕐᒥᐅᑕᓕᕆᔨᒃᑯᑦ ᐊᑐᖁᔨᕗᑦ ᐅᓪᓗᒥ 

ᐊᑐᖅᑐᖅ ᐅᖓᒻᒧᑦ-ᓅᑎᖅᑕᐅᔪᓄᑦ ᑐᓂᔭᐅᓲᑦ ᓄᓇᕘᑉ ᓄᓇᕕᐅᓪᓗ ᑐᓂᔭᐅᓲᑦ ᑲᔪᓯᓗᑎᒃ ᐊᕐᕌᒍᒧᑦ 2023-

24 ᐃᖃᓗᒐᓱᓐᓂᒻᒧᑦ. 

ᐅᖓᒻᒧᑦ-ᓅᑎᖅᑕᐅᔪᓄᑦ ᐃᖃᓗᒐᓱᒃᑎᑦ ᐃᓱᒋᔭᖓ - ᐃᒪᕐᒥᐅᑕᓕᕆᔨᒃᑯᑦ ᐃᓱᓚᒋᔭᖃᓚᐅᖅᑐᑦ 

ᐱᔾᔪᑎᓕᐊᖑᔪᓂᒃ ᓴᖅᑭᑕᐅᔪᑦ ᐃᖃᓗᒐᓱᒃᑎᑦ ᑲᑐᔾᔨᖃᑎᒌᖏᓄᑦ ᐱᔪᒪᓂᖃᖅᑎᓪᓗᒋᑦ ᐅᖓᒻᒧᑦ ᓅᑎᕆᓂᒻᒥᒃ 
ᐃᓱᒋᓲᖓᑕ ᐃᖃᓗᒐᓱᒍᓐᓇᓐᓂᐅᑉ ᐅᖓᒻᒧᑦ-ᓅᑎᖅᑕᐅᔪᓄᑦ ᑐᓂᔭᐅᓲᑦ ᐊᒡᒍᒐᒻᒧᑦ EAZ ᐃᓗᐊᓂ 2023, 

ᓅᑎᑦᑎᓂᖅ ᔪᓚᐃ 31-ᒥ ᐋᒡᒐᓯ 31-ᒧᑦ. ᕿᒥᕐᕈᔭᐅᓪᓗᑎᒃ ᓯᑯᒧᑦ ᓄᓇᙳᐋᓕᐅᖅᑕᐅᓲᑦ ᐊᕙᑎᓕᕆᔨᑦ 

ᓯᓚᐅᓪᓗ ᐊᔾᔨᒋᔪᓐᓃᓐᓂᐊᓄᑦ ᑲᓇᑕᒥ ᓴᖅᑮᖅᑰᔨᕗᖅ ᓯᑯᑦ ᐃᖏᕐᕋᓂᓐᓂᖏᑦ ᐅᖅᑯᒧᑦ ᐊᖏᔪᒥᒃ 
ᑭᒡᓕᖃᖅᑎᑦᑎᒐᔭᖅᑰᖏᑦᑐᑦ ᐃᓯᖅᑕᐅᔪᓐᓇᓐᓂᓄᑦ ᑭᒡᓕᓕᐊᖅ EAZ ᐃᓗᐊᓂ 2023. 

ᐱᑕᖃᖅᑎᓇᒍ ᐱᐅᖅᓱᐊᓐᓂᒻᒧᑦ ᐃᓱᒫᓘᑎᒥᒃ, ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔨᕗᑦ ᐊᖏᖅᓯᖁᔨᓂᒻᒥᒃ 
ᐱᔪᒪᔾᔪᑕᐅᔪᒥᒃ ᐅᖓᒻᒧᑦ ᓅᑎᕆᓂᒻᒥᒃ ᑖᔅᓱᒥᖓ ᐅᖓᒻᒧᑦ-ᓅᑎᖅᑕᐅᔪᓄᑦ ᑭᖑᒃᐸᒐᒃᓴᑦ ᐃᓱᖓᓂᒃ ᑕᕝᕙᙵᑦ 

ᔪᓚᐄ 31-ᒥ ᐋᒡᒐᓯ 31-ᒧᑦ ᑕᒪᐃᓐᓄᑦ EAZ ᐊᐅᓚᑕᐅᓲᑦ ᐃᓂᖏᓄᑦ, ᐊᕐᕌᒍᑐᐊᒧᑦ 2023. 

ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓵᖃᓐᓂᐊᖅᑐᑦ ᑖᔅᓱᒥᖓ ᐅᖓᒻᒧᑦ-ᓅᑎᖅᑕᐅᔪᓄᑦ ᑭᖑᒃᐸᒐᒃᓴᐅᑉ ᐃᓱᖓᓂᒃ 



ᕿᒥᕐᕈᐄᓕᕈᑎᒃ ᒪᑐᐃᖓᓲᑉ ᐃᑳᕝᕕᓕᐊᖏᓄᑦ ᒪᓕᒐᕆᓲᖏᓐᓂᒃ ᓴᓇᔭᐅᕙᓪᓕᐊᓕᕈᑎᒃ ᑭᒡᓕᖃᐅᑎᒃᓴᑦ 
HDRs. 

ᓇᐃᓪᓕᒋᐊᒐᖅ ᐱᔪᒪᔾᔪᑕᐅᔪᒥᒃ 

ᐃᒪᕐᒥᐅᑕᓕᕆᔨᒃᑯᑦ ᐱᔪᒪᓯᒪᕗᑦ ᐃᓱᒪᓕᐅᕈᑎᓂᒃ ᐅᑯᓂᖓ ᑲᑎᒪᔨᖏᓂᒃ NWMB ᐊᒻᒪ NMRWB, 

ᐊᕐᕌᒍᒧᑦ 2023-24: 

1) ᐃᓱᒪᓕᐅᒐᒃᓴᖅ ᓇᓪᓕᐊᓐᓄᑦ ᑲᔪᓯᑎᑦᑎᓂᒻᒥᒃ ᐅᓪᓗᒥ ᐊᑐᖅᑕᒧᑦ ᐅᖓᒻᒧᑦ-ᓅᑎᖅᑕᐅᔪᓄᑦ ᑐᓂᔭᐅᓲᑦ 

ᓄᓇᕘᒧᑦ (350t) ᓄᓇᕕᒻᒧᓪᓗ (20t) EAZ P. borealis ᑭᖑᒃᐸᒐᒃᓴᓂᒃ, ᐊᑐᓃᖓᓪᓗᑎᒃ, 
ᐃᓕᓴᖅᓯᐅᒪᓗᑎᒃ ᑖᒃᑯᐊ ᑭᖑᒃᐸᑦ ᑲᑎᖅᓱᖓᔪᑦ ᐅᔨᖅᓱᕆᐊᓕᒻᒧᑦ ᐃᓂᒧᑦ ᐃᓯᖅᓯᒪᓕᓐᓂᖏᓄᑦ. 

2) ᐃᓱᒪᓕᐅᒐᒃᓴᖅ ᐅᖓᕙᕆᐊᓐᓂᒻᒥᒃ ᐅᖓᒻᒧᑦ-ᓅᑎᖅᑕᐅᔪᓄᑦ ᑭᖑᒃᐸᒐᒃᓴᐅᑉ ᐃᓱᖓ ᓄᓇᕘᑉ ᓄᓇᕕᐅᓪᓗ 

P. Borealis ᑭᖑᒃᐸᒐᓱᒃᑕᐅᓲᑉ ᐅᖁᒪᐃᓐᓂᖓᓂᒃ ᓄᓇᕗᑦ/ᓄᓇᕕᒃ - ᑲᓇᖕᓇᒥ ᐊᐅᓚᑦᑎᕝᕕᐅᑉ 

ᐊᒡᒍᖅᓯᒪᔭᖏᓄᑦ, ᔪᓚᐄ 31-ᒥ   ᐋᒡᒐᓯ 31-ᒧᑦ. 

3) ᐊᑐᓕᖁᔨᓂᖅ ᐅᖓᕙᕆᐊᕆᓂᒻᒥᒃ ᐅᖓᒻᒧᑦ-ᓅᑎᖅᑕᐅᔪᓄᑦ ᑭᖑᒃᐸᒐᒃᓴᐅᑉ ᐃᓱᖓᓂᒃ ᓄᓇᕘᑉ 

ᓄᓇᕕᐅᓪᓗ P. borealis ᑭᖑᒃᐸᒐᒃᓴᑦ ᐅᖁᒪᐃᓐᓂᖏᓂᒃ ᑲᓛᖠᑦ ᓄᓇᕘᓪᓗ ᐃᑭᕋᓴᖓᓂᒃ 
ᐊᐅᓚᑦᑎᕕᐅᓲᑦ ᐃᓂᖏᓄᑦ, ᔪᓚᐄ 31-ᒥ ᐋᒡᒐᓯ 31-ᒧᑦ. 

 

ᑎᑎᕋᖅᑐᖅ: ᑯᐊᑦᓂ ᑎᐊᐅᔅᑦ, ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒥᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

 

ᐅᓪᓗᖓ: ᒪᐃ 5, 2023 

   

 
ᐃᓚᒍᑕᖏᑦ 
 

ᐅᐃᒍᖓ 1 – ᓄᓇᙳᐊᖅ ᐃᖅᑲᖓᓂ ᐃᖃᓗᓐᓂᑦ ᐊᒻᒪ ᑭᖑᑉᐸᓂᑦ ᐊᐅᓚᑦᓯᓂᕐᒧᑦ ᐃᓂᒋᔭᐅᔪᑦ ᐊᑦᓛᓐᑎᒃ 
ᑲᓇᑕᒥ 
 

ᐅᐃᒍᖓ 2 – ᓇᓕᕉᑎᓂᒥᒃ ᐊᑐᖅᑕᐅᒍᓐᓇᖅᓯᑎᑦᑎᔪᑦ ᒪᓕᑦᑕᐅᖁᔭᐅᔪᓂᒃ ᐅᑯᓄᖓ ᓄᓇᕗᒻᒧᑦ ᐊᒻᒪᓗ 

ᓄᓇᕕᒻᒧᑦ ᓴᓂᕙᑦᑕᐅᓂᖏᓐᓄᑦ ᐅᑯᓇᓂ ᐱᖓᓐᓇᖓᓂ ᖃᐅᔨᓴᕐᕕᐅᔫᑉ ᐃᓂᖓᓂ (WAZ) ᐊᒻᒪᓗ 

ᑲᓇᓐᓇᖓᓂ ᖃᐅᔨᓇᓱᐊᖅᓯᕕᐅᔪᑉ ᐃᓂᖓᓂ (EAZ) 
 
  



ᐅᐃᒍᖓ 1 

 

  



ᐅᐃᒍᖓ 2 
 
ᐅᖓᕙᕆᐊᕆᓂᕐᒧᑦ ᐊᑐᒐᒃᓴᓕᐊᑦ NU ᐊᒻᒪ NK ᑐᓐᓂᖅᓴᒐᑦ ᐃᓗᐊᓄᑦ WAZ ᐊᒻᒪᓗ EAZ  

ᐅᖓᕙᕆᐊᕆᓂᖅ  

WAZ (P. montagui)  

ᐱᓕᕆᕝᕕᕗᑦ ᓴᖅᑮᓗᑎᒃ 800t ᐊᑐᐃᓐᓇᐅᓂᐊᖅᑐᑦ ᐃᓗᐊᓂ WAZ ᐅᖓᕙᕆᐊᕆᓂᕐᒧᑦ 
ᑖᒃᑯᓄᖓ ᓄᓇᕗᑦ ᐊᒻᒪ ᓄᓇᕕᒃ ᑐᓐᓂᕆᔭᐅᓲᑦ ᑎᒍᒥᐊᖅᑎᖏᓄᑦ ᐊᕐᕌᒍᑕᒫᖅ; ᑐᓂᔭᐅᓲᑦ 
ᐊᒥᓲᓂᖏᓄᑦ ᒪᓕᖕᓂᐊᖅᑐᑦ ᑐᓂᔭᐅᖃᑦᑕᓲᖑᓂᖏᓄᑦ ᐊᖅᑮᔭᐅᓯᒪᓂᖏᑦ ᑲᑎᒪᔨᐅᔪᓄᑦ.  

ᐅᓪᓗᒥᐅᔪᖅ, ᒪᓕᒃᖢᒍ ᑖᓐᓇ 50/50 ᐊᕕᒃᓯᒪᔾᔪᑎᐊ, ᓄᓇᕗᑦ ᐊᒻᒪᓗ ᓄᓇᕕᒃ ᐊᑐᓂ 
ᐅᖓᕙᐃᔪᓐᓇᖅᑐᑦ ᑲᑎᓪᓗᒍ 400t ᐊᑐᓂᑦ. ᓇᓪᓕᐊᑐᐃᓐᓇᖅ ᐅᖓᕙᕆᐊᕆᔭᖅ ᑰᑕᖓ 
ᐱᔭᐅᙱᑦᑐᖅ ᓯᑎᐱᕆ 30 ᐊᕐᕌᒍᓂᐊᖅᑐᒧᑦ ᑕᐅᑐᒃᑕᖅ ᐃᖃᓗᒃᑕᐅᓂᑰᙱᑦᑐᖅ. 

EAZ - ᓄᓇᕘᑉ ᑲᓛᖠᑦ ᐃᑭᕋᓴᖓ, NU/NK E (P. borealis) 

350t ᐊᑐᐃᓐᓇᐅᑎᑕᐅᓗᑎᒃ ᐅᖓᕙᕆᐊᕆᓂᕐᒧᑦ ᓄᓇᕘᒧᑦ ᐊᒻᒪᓗ 20t ᓄᓇᕕᖕᒥ 
ᑐᓐᓂᖅᓴᒐᓄᑦ, ᐃᖃᓗᒐᓱᒃᑕᐅᓯᒪᓗᑎᒃ ᓯᕗᓂᐊᑕ ᔪᓚᐃ 31 ᐊᕐᕌᒎᓂᐊᖅᑑᑉ. ᑰᑕᖏᑦ 
ᐃᖃᓗᒃᑕᐅᓯᒪᙱᑦᑐᑦ ᑭᖑᓂᐊᒍᑦ ᐃᖃᓗᒐᓱᒐᒃᓴᙱᑦᑐᑦ.  

ᐊᑐᖅᑐᐊᕈᑎᑦ  

WAZ (P. montagui)  

ᓄᓇᕗᑦ ᐊᒻᒪᓗ ᓄᓇᕕᒃ ᐊᕕᒃᓯᓂᐊᖅᐴᒃ ᑲᑎᓪᓗᒍ 550t ᐊᕐᕌᒍᑕᒫᖅ ᐊᑐᖅᑐᐊᕋᒃᓴᒥᒃ 
ᒪᓕᒃᖢᒍ ᐊᕕᒃᓯᓂᕐᒧᑦ ᐊᖅᑮᔭᑦ ᑲᑎᒪᔨᖏᓐᓄᑦ, ᐅᓪᓗᒥ 275t ᐊᑐᓂ. ᐱᔪᒪᔾᔪᑎᑦ 
ᐊᑐᖅᑐᐊᕐᓂᕐᒧᑦ ᑰᑕᒥᒃ ᕿᒥᕐᕈᔭᐅᖃᑦᑕᕐᓂᐊᖅᑐᑦ ᐱᓕᕆᕝᕕᑦᑎᓐᓄᑦ ᒪᓕᒡᓗᒍ ᐊᑐᓃᖓᔪᑦ 
ᕿᒥᕐᕈᐃᔾᔪᑎᖏᒍᑦ ᐃᓱᒪᒋᓗᒋᑦ ᓯᑯᖃᓐᓂᖓ ᓯᓚᖓᑕᓗ ᐃᓕᖅᑯᓯᕆᔭᖏᓐᓂᒃ.  

EAZ - ᓄᓇᕘᑉ ᑲᓛᖠᑦ ᐃᑭᕋᓴᖓ, NU/NK E (P. borealis) 

ᓄᓇᕗᑦ ᐊᒻᒪᓗ ᓄᓇᕕᒃ ᑎᒥᖁᑎᖏᑦ ᐊᔪᖅᑎᑕᐅᔾᔮᙱᓚᑦ ᐊᑐᕈᓐᓇᓪᓗᑎᒃ ᐃᓱᖃᖅᑐᒥᒃ 225t 
ᐊᒻᒪᓗ 10t  ᒪᓕᒡᓗᒋᑦ ᐊᕐᕌᒎᓂᐊᖅᑐᒥᒃ ᑐᓐᓂᖅᓴᑕᐅᔪᒃᓴᓂᒃ, ᐃᖃᓗᒐᓱᒃᑕᐅᒐᔭᖅᑐᑦ 
ᑕᖅᑭᖓᓂ ᑭᖑᓪᓕᖅᐹᑉ (ᒫᔾᔨ) ᐃᖃᓗᒐᓱᒃᑕᐅᔪᓂᒃ.  

  



ᕿᒥᕐᕈᔭᒃᓴᖅ 1. ᓄᓇᕗᑦ ᐊᒻᒪᓗ ᓄᓇᕕᒃ ᑐᓐᓂᕆᔭᐅᔪᓐᓇᖅᑐᑦ ᐊᑐᐃᓐᓇᑦ ᐅᖓᕙᕆᐊᕆᓂᕐᒧᑦ 
ᐊᑐᖅᑐᐊᕈᑎᓄᓪᓗ. 

 

ᐃᓂᖓ ᓄᓇᕕᒃ 

 

ᓄᓇᕗᑦ 

ᐅᖓᕙᕆᐊᕆᓂᖅ ᐊᑐᖅᑐᐊᒐᒃᓴᑦ ᐅᖓᕙᕆᐊᕆᓂᖅ ᐊᑐᖅᑐᐊᒐᒃᓴᑦ 

WAZ  

P. montagui 

 

400t 275t 400t 275t 

WAZ  

P. borealis  

 

ᐊᑐᙱᑦᑐᖅ 

EAZ  

P. montagui 

 

ᐊᑐᙱᑦᑐᖅ 

EAZ  

P. borealis 

(ᓄᓇᕘᑉ ᑲᓛᖠᑦ 
ᐃᑭᕋᓴᖓ, 
NU/NK E) 

20t 10t 350t 225t 

 

 
 
 
 
 


